
بەسێ چوار دكتۆر،دكتۆری گلاوی سەرشكاویان بەرزكردەوە 
و لەقەراغ حەوزی مزگەوتەكە خوێنەكەی لاسەریان بۆسڕیەوەو 
قوڕ و پیس������ی جلەكانیان بۆخاوێ������ن كردەوە.پاش كورتە وچانێك 
برادەرەكانم ووتی������ان بابچین بزانین نانێ������ك بخۆین، وتم: بەخوا 
ب������ەر لەنان خواردن با بزانم جووتێ پێ���ڵ��او ناكڕم،خۆ ئەو پێڵاوە 
لاستیقانە ڕۆحی دەرهێنام،لەگەڵ چوار بست هەنگاودا هەشت 

بڵق ئەكاتە قاچم.
هەر كە چووینە ناو بازاڕە گچكەكەی هەر دەتگووت یانەی 

یەكتر ناسینە و ئەوەی دەساڵ سۆراغم دەكرد دیمەوە.
لەو گەرم������ەی سەروس������ۆراغەدا بووین،برادەرێ������ك لەدوورەوە 
بانگ������ی كردم،ووتی:ئەوە كاكە ل������ەدوورەوە تۆی بەدی كردووە، 
ئەڵێ بابفەرموون، ماڵی ئاوابێ، سەرمان كرد بەژوورێكی گەرم 
و گ������وڕا و خ������وان ڕاخرا و نانێكی خۆش������مان خوارد،قبووڵی و 

فاسۆلیای ووشك و نانی تیری پڕ لەڕەشكە و شمڵی.
ئەو ئێوارەیەمان لەماڵەك������ەی كاك )ئەنوەر ئابڵاخی(لەگەڵ 
برادەراندا بەقسەی خۆش بەسەر برد،بەتایبەت مامۆستا)سمكۆ 
عەزیز(ی هونەرمەند،ئەوەی ئەیكرد و ئەیگووت هەر دەتگووت 
مەشقێكی دوور و درێژی لەسەر كردووە،چەندەها جار )هۆرەی 
جافییەك������ەی( ووتەوەدەركەوت وش������ەكانی دەس������تكردی خۆی 
بووە،چونكە ئەوەی ئەیووت بۆجاری دووەم نەیئەووتەوە، بەیانی 
زوو زرمەیەكی گەورە هەموومانی ڕاچڵەكاند، تومەس تۆپێكی 
دژە ئاس������مانیان تاق������ی دەكردەوە، ناچار بەپەلە نان و ماس������تی 
بەیانیمان خوارد و كەوتینەڕێ، ژمارەمان پتر بووبوو، مامۆستا 

)شێخ تالیب بەرزنجی(یش یەكێك بوو لەو برایانە.
لەهەر قۆناغێكماندا كۆمەڵە سەربووردەیەك دەبوو، یەكێك لەو 
سەربووردانە لەگوندی )وڵاخلو(بوو، لەڕێگا قووڕ و چڵپاومان 
نەبواردوو،لەك������ەم ش������ارەزاییمانەوە بیرمان لەتێش������ووی ڕێگا و 
ڕێبوارییە س������ەختەكەمان نەكردبوویەوە،كاتێ گەیشتینە چەقی 
ئاواییەكە كەسانێك لەبەر بەرۆشكەیەك خۆیان دابووە بەر هەتاو و 
چەند گەنجێكیش زۆر بەجۆش و خرۆشەوە موشێنمان ئەكرد،واتە 
هەڵماتێن،خۆشیان پێیان ئەووت)كەلا كەلاێن( دوو لەبرادەرەكانمان 
لەگەڵیاندا دەستیان پێكرد،دیارە لەسەر پارە بوو، نەخێر هێندەی 
نەبرد ئەوانیان مایەپووچ كردوو ئەوس������ا هەس������تانەوە،زرینگەی 
گیرفانەكانیان ئەهات،تكام لێكردن: ئەوانە هەژارن،گوناهە، ئەو 
ب������ڕە پارەیەیان بۆ بگێڕنەوە، ئەوە بۆ ئێوە هیچ ناكات، بەڵام بۆ 

ئەوان زۆرە.
نەخێر هیچ گوێیان بەتكا و تكاكارییەكەم نەدا و قاقا لەدوای 

دەمەو نیوەڕۆ گەیش������تینە بەردەم مزگەوتەكەی ماوەت،لە 
ئێوارەوە بەبێ سرەوتن بارانی بەڕێژنە خوڕ خوڕ باریبوو، دار و 
بەرد و هەموو شتێكی شتبوویەوە، بۆیە هەر كەخۆر دەركەوت، 
ئی������دی دەتگووت م������اوەت ئاوێنە و بلوور بەندە و بریس������ك و 

هووڕی بوو چاوی بە شەوارە دەخست.
ملمان بۆ سەرەوەنا، ڕێگایەكی سەرەو لێژی تاشەبەرد ڕێژی 

ناقۆڵا و قۆقزبوو.
س������ەرنجم لەگەنجێ دا،دانەوی������ەوەو پاكەتێكی هەڵگرتەوەو 
بەشەڕواڵەكەی سڕییەوە، تومەس وێنەی خانمێكی گۆشتنی 
س������پی و س������ۆڵێ ی بەمایۆوی لەس������ەر بوو، نایە تەنكەی 
باخەڵییەوە. برادەرێكم سیخورمەیەكی لەقەپرغەم داو گووتی: 

ئەوە دینار بوو هەڵیگرتەوە و لەباخەڵی نا؟
: پارەی چی! ئەوە وێنەی دیعایە و موعایەی ش������تێك بوو.
وێنەی ش������ەكرە ژنێكی سمت و كەفەڵ پان و پۆڕێكی لەسەر 

بوو.
: ئێ باشە ئەوەی ئەهێنا وا بەپەرۆشەوە قۆزتییەوە؟

: بەڵێ.چونكە دڵنیای������ە هەتا ئەم بارە وابڕوا نایبینێتەوە، 
ئیتر زاخاوی چاوەكانی ئەداتەوە.

لەم دەمەتەقێیەدا بووین،زرمە هەستاو بووە: ئەڵڵا ئەڵڵا كاك 
دكتۆر شكور سەلامەتی...خۆهیچ شوێنێكی نەشكاوە.

: ئاخر ئەفەنی 
ڕووتی  س������ەر 
دكتۆرە  ئەو  وەك 
نەگبەتە و سواریی 
ئێسترێكی چەمووش 

كوجا مەرحەبا.
: نەخەت������ای دكتۆرە و 
نەئێستری بەستەزمان،چی 
داوەو  سەرس������می  ب������كات 

بەربۆتەوە.
: قەیچێكە تاس������وار نەگلێ 

نابێ بەسوار.
: نەگبەتی وا ئیش������ی چییە 

بەسوار چاكی؟
نەنیازی گۆ و گۆچان و جرید 
بازیەتی و خۆ ناشیەوێ بەكۆڵێ 

عیلمەوە ببێ بەقەتارچی؟

بەرەو چیا، بەرەو شۆڕش
ئەو ساتانای ناسڕێنەوە

قاقا لێیان ئەدا، پاشان وتیان بابڕۆین، كەوتنە پرسیار لەو دەستە 
كوڕ و كاڵەی كەمووشێنەكەیان لەگەڵ كردبوون
: ئەرێ كوڕینە بۆ فڵانە گوند زۆری ماوە؟

هەمووان وەك كۆرس: ئا ئەوەتا لەو پشت هەورازە، هێندە دوور 
نییە، ئاوا نیو سەعات ئەبێ یان نابێ.
كورد واتەنی چەناگەیان لەسەر دانا.

هەر ڕۆیشتین و هەوراز و نش������ێو و چیامان بەقەدبڕی بڕی 
و ئاوی پێمان داهات و نەگەیش������تین، نیو سەعاتەكەیان بووە دە 
نیوسەعاتی و پەیتا پەیتاش    مامۆستا)شێخ تالیب بەرزنجی( 

یادی بەخێر، بۆڵەبۆڵی لێ ئەهات و ئەی وت:
ئەمە ئەوەیە )ڕیش������ت مەدەرە دەس������ت ه������ەرزەكار(، ئاخر ئەم 

هەڵماتێنەتان لەچی بوو؟! باشە تۆ بۆ هێشتت؟
:یاشێخ گیان كول و كاس بووم لەگەڵیان سوودی نەبوو، ئەرێ 

من لەبرسانا هێزم لێ بڕاوە ئەی تۆ مامۆستا؟
: ئۆتۆمبێلی بەبێ بەنزین ئەڕوات؟

: كەواتە لەبۆش لێدەخوڕی؟
لەبرس������انا هەر باس باسی خواردن بوو،گەیش������تینە ڕادەیەك 
لەهەرچییەكم ئەڕوانی، تەنانەت لەبەر پێی هەنگاوەكانیشم هەر 
كولێرەی گەرمم ئەبینی، گەیشتینە قەد چیایەك بەفری تواوە 
جۆگەلەی هەڵبەس������تبوو، گەیشتین بەدوو گەنج یەكێكیان زۆر 
بەگەرم گوڕی و ڕێزەوە چاك و چۆنی لێكردم: مامۆس������تا من 
برای )دكتۆر تەیب ی شێخ ئەحمەدم(، برسیت نییە؟ باسووقی 

چاكم لەگیرفان ناوە؟
: چۆن برسیم نییە،وەڵا قۆڕەی سكم دێ.

: جارێ ئەو باس������ووقە بخەرە دەمت و فەرموو بگرە بۆخۆت 
و برادەرەكانیشت.

باس������ووق بووژانینیەوە و ئاهم������ان پیاداهاتەوە و پەیتا پەیتاش 
قومێ بەف������راوان ئەخ������واردەوە، هێندەی نەب������رد ئاواییەكەمان 
لەدوورەوە لێ دەركەوت، ئەوس������ا زانیمان نەك هەربۆ دوورییەكە 
ڕاس������تیان لەگەڵ نەكردووین، بەڵكو بەهەڵە بەڕێگایان بردووین 

لەلای پشتەوە بۆ مەبەستەكەمان چووین.
لەدووكەڵكێش������ی ماڵەكان������ەوە دووكەڵی زۆپ������اكان لەتاریكی 
ئێوارەكە دەئاڵان و بەرە بەرە دەبوون بەیەك، بۆنی س������ووتانی دار 

بەڕوو تێكەڵی شێی كەژەكە دەبوو.
 سڵاومان كرد: خاڵەگیان ئەم گوندە چی پێ ئەڵێن؟

: ئەمە گۆمەزەڵە. ئەوە ماڵی مەنس������وولە، )واتە بەرپرس������ی 
پارتی ل������ە ئاواییەكەدا(بچن با داتانمەزرێنێ)واتە ماڵێكتان بۆ 

دی������اری بكات(.پیاوێكی گورج و گۆڵ بوو گوڕەی داوێنی 
دەهات، پێشمان كەوت و داینیە دەست ماڵێك.

خانەخوێیەكەم������ان ژن و مێردێك������ی جووتی������اری هەژار و 
ڕوتەڵە و تەواو زەحمەتكێش، بەڵام نەفس بەرز شای بەسەپان 

ڕانەئەگرت.
بەدڵ هەستت دەكرد ئەو گوند نشینە جوتیارانە پشت و پەنا 
و كۆڵەكەی شۆڕشی ئەیلوول بوون.هەر بۆیە ڕژێمی )بەعس( 
بۆ لەناوبردنی ش������ۆڕش بیری لە نەهێشتنی جوتیاران كردەوە، 
هەرچۆن كۆمەڵگای كوردی كۆمەڵگایەكی كشتوكاڵی بوو، 
ویستی ئەو بونیادە سەرەكییە لەبنەڕەتەوە هەڵكێشێ، دەیزانی 
پەیوەس������ت بوونی جووتیار پەیوەس������ت بوونە بەخاك و نەتەوە و 

سەرجەم پایە میراتییە پیرۆزەكان.
دەمێك بوو برس������یمان بوو، دەشمانزانی سبەینێ ڕێگایەكی 
دوور و س������ەختمان لەبەرە، بڕیارمان دا )بەشەرمەوە(: كاكەبرا 

گیان، ئەگەر داوایەكمان هەیە بیكەین نیگەران نابی؟
: بەسەر چاو فەرموون؟

: پارەت دەدەینێ كەڵەشێرێكی جوانمان بۆ بكڕی و بۆشمان 
بكوڵێنن، بەڵام بەو مەرجەی لەگەڵمان بخۆن.

: بەسەرچاو، نۆشی گیانتان بێت، بەڵام ئێمە ناخۆین.
: دەكەواتە هیچ.

: باشە، بەسەرچاو.
بۆیان كردین بەڵام ئێوە چەند دەمتان بۆی بردووە، ئەوانیش 

هەروەها. 
چونكە كەنەفت بووین ه������ەر بەقنگەوە خەومان لێكەوتبوو، 
لاڵ و پاڵ لێی خەوتین، قوتیلەیەك لەهەیوانەكە ترپەترپی بوو 

دەسووتا، زۆپاكەش ترووسكاییەكی ئەدا لەوبەرەوە.
درەنگ وەختانێ دەستێ بۆ سەرووگوێلاكم هات.

: كاكە مستەفا، بۆ ناخەوی؟
ب������ووە حەپە ح������ەپ، توومەس س������ەگی ماڵەكەی������ە، زانیم 
ژن و مێ������ردو منداڵەكەی������ان و ئێمە و س������ەگەكەیان بەیەكەوە 

خەوتووین؟
هێشتا ئاسمان س������ەر سینەی نەترازاندبوو، شێرە ژن هەستاو 
دەس������تی دایە تەورێك و كەوتە دار ش������كاندن و هەویر شێلاندن 

و ئاگركردنەوە.
برژاوی سەر سێل پیاوی حەیران ئەكرد و پاش نانی بەیانی 
ناوی خوامان لێهێنا و لەگەڵ برادەرەكانماندا یەكمان گرتەوە و 

بەرەو مەرگە كەوتینەڕێ.

ئەحمەد سالار
مانگانە بۆ گوڵان دەینووسێت

هونه‌رمه‌ندان پشتگیریی خۆیان بۆ 
پێشمه‌رگه‌ی كوردستان دووپات ده‌كه‌نه‌وه‌

هونه‌رمه‌ندانی������ش وه‌ك هه‌م������وو چی������ن و توێژه‌كانی دیكه‌ی گه‌لی كورد، ‌ چ به‌ گۆرانی و س������روود، ی������ان به‌ چوونه‌ پاڵ 
پێشمه‌رگه‌ و هه‌ڵگرتنی چه‌كی شه‌ره‌ف و كوردایه‌تی هه‌میشه‌ پشتگیری و پاڵپشتیی خۆیان بۆ هێزی پێشمه‌رگه‌ی كوردستان 

ده‌ربڕیوه.
له‌و هێرش������ه‌ دوژمنكارییه‌ ناڕه‌وایه‌ی كه‌ ئێستا له‌لایه‌ن هێزه‌ تیرۆریسته‌كانەوە دژی كوردستان و ده‌ستكه‌وته‌كانی به‌رده‌وامه‌، 

هونه‌رمه‌ندانیش هه‌ڵوێستیان هه‌بوو، لێره‌ راو بۆچوون و په‌یامی ژماره‌یه‌ك له‌ هونه‌رمه‌ندانی كوردستان ده‌خه‌ینه‌ڕوو.

 نزار سه‌لامی: پێشمه‌رگه‌ هه‌میشه‌ چقڵ بوون بۆ چاوی 
دوژمنان، س������ه‌ری رێز و نه‌وازش بۆ گشت پێشمه‌رگه‌كانی 
كوردستان داده‌نوێنم، چونكه‌ هه‌موو كاتێك بوونه‌ته‌ دڕكێك بۆ 
دوژمنان، منیش هه‌موو كات شانازیی بەوە ده‌كه‌م كە كوردم 
و ئام������اده‌م خۆم بكه‌مه‌ قوربانی ئ������ه‌م خاكه‌ پیرۆزه‌ی تێیدا 
ده‌ژیم، ئاماده‌ش������م به‌ هه‌موو شێوه‌یه‌ك شان به‌ شانی ئه‌وان له‌ 
خزمه‌ت كردن و به‌رگری كردن ل������ه‌ خاكه‌كەم ببمه‌ قوربانی 
یه‌ك به‌ یه‌كی وڵاتپارێزانی كوردستان، ئینجا وه‌ك هونه‌رمه‌ند 
چی له‌ تواناماندا بێت ده‌یكه‌م. له‌ ئێستاش������دا هه‌وڵمداوه‌ وه‌ك 
نزار سه‌لامی چه‌ند كارێكی هونه‌ری به‌ ئه‌نجام بگه‌یه‌نم بۆ 
پشتگیری كردن له‌ پێشمه‌رگه‌ قاره‌مانه‌كانمان وه‌ك پشتگیری 
كردنێك له‌و برایانه‌ی كه‌ ئێس������تا له‌ به‌ره‌كانی جه‌نگدان، له‌و 
كارانه‌ش كه‌ ئه‌نجامم داون، دروستكردنی چه‌ند كلیپێك بووە 
له‌س������ه‌ر ئه‌ركی خۆم، هه‌روه‌ها بۆ پش������تیوانی كردن له‌ هه‌ر 
كارێكی پێویس������ت منیش وه‌ك هه‌موو پێشمه‌رگه‌كان ده‌چمه‌ 
به‌ره‌كان������ی جه‌ن������گ و ئەوەش به‌ ئه‌ركێك������ی خۆمی ده‌زانم 

به‌رامبه‌ر به‌ خاكی پیرۆزی كوردستان.

 هه‌ژار دهۆكی، پێشمه‌رگه‌ نه‌بووه‌ به‌هرا هه‌می نه‌ته‌وان لبه‌رهندێ 
ئه‌م شانازێی پێوه‌ ده‌كه‌ین، س���ڵ��اڤه‌كا گه‌رم و شۆڕشگێڕانه‌ بو هه‌می 
پێش������مه‌رگێن خوراگرێن كوردستانێ، س���ڵ��اڤ ل گیانێ پاكێ هه‌می 
شه‌هیدێن كوردستانێ، جوانترین سڵاڤا ئاشتی و ئازادی و سه‌ركه‌فتنێ 
ل وه‌ بی������ت ئه‌ی پێش������مه‌رگێن قه‌هره‌مان، هه‌بوون������ا وه‌ و به‌رخودانا د 
س������ه‌نگه‌ران واته‌ هه‌بوون و ژیان������ا مه‌ هه‌می كوردایه‌، هه‌بوونا وه‌ ئه‌ی 
پێشمه‌رگێن قه‌هره‌مان نیشانا كورد و كوردستانێیه‌. ئه‌م زێده‌تر له‌ پێنجی 
س������اڵانه‌ دژی ڤان درنده‌ێین هوڤ به‌رخودانێ دكه‌ین، ئه‌ڤ دوژمنێ 
هوێ������ی هوڤ و خوینخار هه‌رده‌مه‌كێ ب ناڤه‌كێ هه‌بویه‌ هێرش كریه‌، 
لێ ب وان ئه‌نفال و كیمیاباران و وێرانكرنا وان كری دیس������ان نه‌ش������یان 
ئارمان������ج و ئێك بوونا مه‌ تێك بده‌ن. ئه‌ی پێش������مه‌رگێن قه‌هره‌مان ئه‌ڤه‌ 
چ جارا نه‌ش������ێن ئاخا پیروزا كوردستانێ داگیر بكه‌ن هندی پێشمه‌رگه‌ 
هه‌بیت، پێشمه‌رگه‌ ناڤه‌كێ پیروزه‌ و ئه‌ڤ ناڤه‌ نه‌بوویه‌ به‌هرا چ كلتورو 
و چ ئایین������ا، ئه‌ڤ ناڤه‌ به‌س ل ته‌ پیرۆز بیت ئه‌ی كوردێ قه‌هره‌مان 

له‌ورا دبێژم هه‌ر بژی پێشمه‌رگه‌ هه‌ر بژی كورد و كوردستان.

 مهاباد ئیبراهیم: پێشمه‌رگه‌ زامنی پاراستنی خاكی پیرۆزی 
كوردس������تانه‌، هه‌ر كه‌ منداڵ بووین له‌ دایك و باوكمان ده‌بیس������ت 
پێش������مه‌رگه‌ قاره‌مان و شۆڕشگێڕ و پارێزه‌ری خاكی كوردستان و 
تۆقێنه‌ری دوژمن و ناحه‌زانه‌ و وێنه‌ی پێشمه‌رگه‌ وه‌ك قاره‌مانێك له‌ 
هزر و بیرمان نه‌خشێنرا بوو، ئه‌و وێنه‌یه‌ش رۆژ به ‌رۆژ چه‌كه‌ره‌ی 
ك������رد، كاتیكێش بینیمان كه‌س������وكارمان هه‌موویان پێش������مه‌رگه‌ن 
و هه‌میش������ه‌ گیان له‌سه‌ر ده‌ستن بۆ پاراس������تنی خاكی كوردستان 
ئه‌م راس������تیه‌مان به‌ ته‌واوی بۆ ده‌رده‌كه‌وت كه‌ ته‌نیا پێشمه‌رگه‌یه‌ 
زامنی پاراستنی خاكی پیرۆزی كوردستانه‌، له‌ چه‌ندین قۆناغی 
مێژوویی و س������ه‌ختی گه‌له‌كه‌مان و له‌ رووبه‌ڕووبوونه‌وه‌ی چه‌ندین 
پیلان������ی دوژمنكارانه‌ی ناح������ه‌ز و دوژمنانی كوردس������تان، ته‌نیا 
پێش������مه‌رگه‌ بووه‌ كه‌ پیلانه‌كانی شكس������ت پێ هێناوه‌ و گه‌وره‌یی 
و نه‌مری ئه‌و نه‌ته‌وه‌ی نیش������انی دوژمنان داوه‌ كه‌ تا پێش������مه‌رگه‌ 
مابێت ،كورد و كوردس������تان هه‌ر ده‌مێنن و دوژمنان ناتوانن ده‌ست 
بۆ بس������تێكی خاكی پیرۆزی كوردس������تان درێژ بكه‌نه‌وه‌ و ته‌نانه‌ت 

بیریش له‌مه‌ بكه‌نه‌وه‌.
له‌م قۆناغه‌ی ئێستاشدا كه‌ گه‌له‌كه‌مان رووبه‌ڕووی دوژمنێكی 
دژه‌ مرۆڤایه‌ت������ی و هه‌موو ئایین و به‌های������ه‌ك بووه‌ته‌وه‌، دڵنیام و 
پشت ئه‌س������توورم به‌وه‌ی كه‌ پێشمه‌رگه‌ قاره‌مانه‌كانمان سه‌ركه‌وتنی 
گه‌وره‌ به‌ ده‌س������ت ده‌هێنن و ئه‌م پیلانه‌ی دوژمنانیش وه‌ك ئه‌وانی 
پێش������تر شكس������ت پێ ده‌هێنن و میلله‌تی كورد هه‌ر به‌ سه‌ربه‌رزی 

ده‌مێنێته‌وه‌.

 ده‌لال زاخۆیی: كوردستان واته‌ پێشمه‌رگه‌، پێشمه‌رگه‌ش واته‌ 
كوردس������تان، هه‌میشه‌ خۆم به‌ پێشمه‌رگه‌ زانیوه‌ و پێشمه‌رگایه‌تیشم 
ب������ه‌ كارێكی پیرۆز زانی������وه‌، چونكه‌ له‌ مێ������ژووی دوورو درێژی 
نه‌ته‌وه‌ی كورددا هه‌رده‌م پێشمه‌رگه‌ ره‌مزی خه‌بات و گیانفیدایی و 
پاراس������تنی خاكی پیرۆزی كوردستان بووه‌ له‌ چنگ داگیركه‌ران، 
دوژمنان به‌ درێژایی مێژوو هه‌میشه‌ سه‌رشۆڕ بوون له‌ به‌رامبه‌ر هێز 
و وره‌ و قاره‌مانیه‌تیی پێشمه‌رگه‌كانی كوردستان و به‌ به‌رگریكاری 
خاكی پیرۆزی كوردس������تانیان زانی������وه‌، بۆیه‌ جێگەی خۆیه‌تی كه‌ 
سه‌ری رێز و ته‌قدیر دابنوێنین بۆ پێشمه‌رگه‌كانمان و هه‌رچییه‌كمان 
له‌ ده‌س������ت بێت بیكه‌ین بۆ پێش������مه‌رگه‌، چونكه‌ پێش������مه‌رگه‌ واته‌ 
كوردستان وكوردستانیش واته‌ پێشمه‌رگه‌ و هیچ كاتێك كوردستان 
و پێشمه‌رگه‌ له‌ یه‌كتر دانابڕێن. سڵاو له‌و پێشمه‌رگانه‌ی ئه‌مڕۆ له‌ 
س������ه‌نگه‌ره‌كانی به‌رگریدان بۆ پاراستنی خاكی پیرۆزی كوردستان 

له‌ دوژمنانی گه‌له‌كه‌مان و تیرۆریستان.

 رۆژان فه‌ی������زی: ب������ه‌ یه‌كگرتوویی ده‌گه‌ین ب������ه‌ ئامانجه‌ 
پیرۆزه‌كانم������ان، كاتێك له‌ ئه‌مریكا هه‌واڵی ئه‌م هێرش������ه‌ توند و 
بێ به‌زه‌ییه‌ی تیرۆریس������تانمان بیست بۆ س������ه‌ر خاكی پیرۆزی 
كوردستان له‌ دڵه‌وه‌ نیگه‌ران و خه‌مبار بووین، دیمه‌نی قه‌تلوعام 
و كوش������تنی برا ئێزیدیی������ه‌كان و كۆڕه‌ویان و ده‌رب������ه‌ده‌ر بوونیان 
له‌ چیای ش������نگاڵ خه‌م و ئازاره‌كانی ئێم������ه‌ی دوو هێنده‌ زیاد 
كرد، چونك������ه‌ دوژمنان هیچ كاتێك چاویان ب������ه‌وه‌ هه‌ڵنایه‌ كه‌ 
كورد ل������ه‌ وڵاتی خۆی به‌ ئارامی بژیت و هه‌وڵی پێشخس������تن 
و پێش������كه‌وتنی وڵاته‌كه‌ی ب������دات و هه‌موو پێكهاته‌ نه‌ته‌وه‌یی و 
ئایین������ی و مه‌زهه‌بییه‌كانی ئه‌م وڵاته‌ برایانه‌ و به‌ بێ جیاوازی 
پێك������ه‌وه‌ بژین، بۆیه‌ ئێمه‌ دڵنیاین ئه‌م كاره‌س������اته‌ی كه‌ ئه‌م جاره‌ 
رووب������ه ڕووی میلله‌ته‌كه‌مان هاتووه‌ پیلانێكی نێوده‌وڵه‌تییه‌ دژی 

نه‌ته‌وه‌ی كورد و ئه‌و ده‌س������تكه‌وتانه‌ی كه‌ ئه‌مڕۆ له‌ باش������ووری 
كوردستان به‌ده‌س������تهاتوون. ئه‌وه‌ی ئێمه‌ دڵخۆش كرد سه‌ركه‌وتن 
به‌رگری كردنی قاره‌مانانه‌ی هێزی پێش������مه‌رگه‌ی كوردس������تان 
وبه‌رپه‌رچدانه‌وه‌ی هێرشه‌ ناڕه‌واكه‌ی تیرۆیستان و شكاندنیان بوو، 
ئه‌مه‌ش نیشانه‌ی ئه‌وه‌یه‌ كه‌ پێش������مه‌رگه‌ی كوردستان هه‌میشه‌ 
گیان له‌سه‌ر ده‌سته‌ بۆ پاراستنی خاك و میلله‌تی خۆی، هه‌روه‌ها 
ئه‌م كاره‌ساته‌ ئه‌وه‌ی سه‌لماند كه‌ میلله‌تی كورد له‌ هه‌ر شوێنێك 
و هه‌ر پارچه‌یه‌كی كوردستان له‌ خۆشی و ناخۆشیدا هاوبه‌شن و 
خه‌م و خۆش������ییان یه‌كه‌ و له‌ كاتی پێویستدا یه‌كگرتوو و ته‌بان و 
دژی دوژمنان ده‌وه‌ستنه‌وه‌، چونكه‌ ئاشكرایه‌ ته‌نیا به‌ یه‌كڕیزی و 
یه‌كگرتووی ئامانج و خه‌ونه‌ پیرۆز و ره‌واكانمان دێنه‌ دی ئه‌گه‌ر 

دوژمنان چه‌ند به‌هێزیش بن.

 سه‌عدون یونس: هه‌ر پێشمه‌رگه‌یه‌ ئێمه‌ ده‌پارێزێت له‌ دوژمن 
و تیرۆریس������تان، مێژووی خه‌باتی رزگاریخوازیی گه‌لی كورد 
هه‌میشه‌ به‌س������تراوه‌ته‌وه‌ به‌ ناوی پیرۆزی پێشمه‌رگه‌وه‌، هه‌ر كه‌ 
ناوی كورد و خه‌بات و شۆڕش باس بكرێت ده‌بێ پێشمه‌رگه‌ش 
باس بكرێت، چونكه‌ له‌ هه‌موو شۆڕش������ه‌كانی كورد پێشمه‌رگه‌ 
بووه‌ چه‌كی خه‌بات و ش������ه‌ره‌فی كردۆته‌ س������ه‌ر شان و گیانی 
خۆی له‌س������ه‌ر سه‌ر ده‌س������ت داناوه‌ بۆ پاراستنی خاكی پیرۆزی 
كوردس������تان، هه‌میشه‌ پێش������مه‌رگه‌ بووه‌ كه‌ ترس و دڵه‌ڕاوكێی 
خستووه‌ته‌ دڵی دوژمنان و خۆشی و شادی بۆ كورد و نه‌وه‌كانی 
هێناوه‌ و مایه‌ی ئیلهام به‌خش������ی كورد بووه‌، ئێمه‌ هه‌میش������ه‌ به‌ 
پێش������مه‌رگه‌وه‌ خۆمان به‌ هێز زانی������وه‌ و بوونی خۆمان به‌ بوونی 

پێشمه‌رگه‌وه‌ بینیوه‌.

تیرۆریستانی داعش و دوژمنان دوژمنی مرۆڤایه‌تین چاویان 
به‌ هه‌بوونی مرۆڤه‌كان هه‌ڵنایه‌، له‌به‌ر ئه‌وه‌ی ئێمه‌ش میلله‌تێكین 
ژیانمان خۆش������ده‌وێ و مرۆڤایه‌تی هه‌م������وو پێكهاته‌كانی ئه‌و 
وڵاته‌ ك������ۆ ده‌كاته‌وه‌ وده‌مانه‌وێ به‌ خۆش������ی و برایه‌تی پێكه‌وه‌ 
له‌ كوردس������تان بژین دوور له‌ هه‌م������وو نه‌عره‌یه‌كی نه‌ته‌وه‌یی و 
ئایینی و مه‌زهه‌بی، بۆیه‌ تیرۆرستان به‌ هه‌موو شێوه‌یه‌ك بیر له‌ 
تێكدانی ئه‌م خۆشه‌ویستی و برایه‌تییه‌ ده‌كه‌نه‌وه‌ كه‌ له‌ كوردستان 
به‌رق������ه‌راره‌، به‌ڵام میلله‌تێك كه‌ خاوه‌نی پێش������مه‌رگه‌ بێت، هیچ 
كاتێك س������ڵ ناكاته‌وه‌ و سه‌ر بۆ هیچ دوژمنێك نانه‌وێنێت بۆیه‌ 
دڵنیام ئه‌م جاره‌ش س������ه‌رده‌كه‌وین و چۆن به‌ درێژایی پێشمه‌رگه‌ 
كوردستانی پاراستووه‌ ئه‌م جاره‌ش هه‌ر پێشمه‌رگه‌یه‌ كه‌ كوردستان 

له‌ دوژمنان و تیرۆریستان ده‌پارێزێت.

 دانی������ا عه‌لی: هه‌میش������ه‌ به‌ هه‌س������تی رۆح له‌گه‌ڵ 
پێش������مه‌رگه‌ین، بۆ من كه‌ دوورم له‌ كوردستان ئه‌نجامدانی 
كاری هونه‌ری تایبه‌ت به‌ ئێس������تا و ئه‌م بارودۆخه‌ زه‌حمه‌ته‌، 
كارێك كه‌ باس له‌ نه‌به‌ردی و گه‌وره‌یی پێش������مه‌رگه‌ بكات، 
به‌ڵام زۆر زۆر دڵگرانم به‌و بارودۆخه‌ی كه‌ به‌ سه‌ر ئێزدییه‌كان 
و ناوچه‌ی گه‌رمیان و ناوچه‌ی موسڵدا هاتووه‌. هه‌میشه‌ به‌ 
هه‌س������ت به‌ رۆح لای پێشمه‌رگه‌ و دڵم له‌ كوردستانه‌، نزای 
خێر بۆ وڵات ده‌كه‌م، خوا بیپارێزی له‌ هه‌موو ناخۆش������ییه‌ك، 
ل������ه‌ داهاتوودا كاری هونه‌ری تایبه‌تم ده‌بێت بۆ وڵات، به‌ڵام 
ئه‌م كاره‌ كاتی پێویسته‌ منیش حه‌ز ده‌كه‌م شایه‌نی گه‌وره‌یی 

وڵات بێت.

 كه‌مال علی: سڵاو ورێز و خۆشه‌ویستیم بۆ هه‌موو 
پێشمه‌رگه‌ قاره‌مانه‌كانی كوردستان، پارێزه‌رانی ئاشتی 
و ئازادی میلله‌ته‌ سته‌مدیده‌كه‌مان، هیوادارم ئاشتی 
و ئارام������ی جارێكی تر بگه‌ڕێته‌وه‌ بۆ كوردس������تانی 
ش������یرینمان، دوژمنانیش هه‌میشه‌ ریسوا و سه‌رشۆڕ 
ده‌بن له‌ سایه‌ی پێشمه‌رگه‌ قاره‌مان و خۆراگره‌كانی 

كوردستان

59 ژمارە )990(  2014/8/25

ری
ونە
ه



ژمارە )990(  602014/8/25

ری
ونە
ه

 د.فازل جاف: ئه‌ی پێشمه‌رگه‌ لە جەنگی ئەمجارەدا 
ئێوە قارەمانی هەموو بەشەریەتن، پێشمەرگەی كوردستان 
ب������ۆ وڵات و ئازادیی مرۆڤی كوردس������تانی گیانی خۆی 
بەخ������ت دەكات، من ئەم������ە دەڵێم مەبەس������تم ئەوەیە: كە 
پێش������مەرگە بۆ هەموو گەلی كوردستان تێدەكۆشێت، نەك 
تەنیا بۆ كورد، ئەم پەیامە بەرزە هەمیشە ئامانج ومەبەستی 
پێش������مەرگە بووە. لە هەموو نەبەردییەكانیدا پێشمەرگە بۆ 
ئازادی كوردس������تان و سەربەزری تاكی كوردستانی خۆی 
بەخت كردووە. ب������ەڵام ئەمجارەیان پایەمەكەی زۆر لەوەش 
گەورەترە، لەسەر ئاستی كوردستان پێشمەرگە بە كردەوە و 
بەس������ەرو بە گیان سەلماندی كە نەك تەنیا بۆ كورد گیان 
لەس������ەر دەس������تە، بگرە بۆ هەموو كەمە نەتەوایەتییەكانی 
كوردس������تایش. ل������ەوەش گرینگت������ر ئەوەیە ك������ە پەیامی 
ئەمجارەی پێش������مەرگە بۆ هەموو مرۆڤایەتییە، نەبەردیی 
پێش������مەرگە لە جەنگ������ەدا تەنیا بۆ ك������ورد نییە، تەنیا بۆ 
كوردستان وعیراقیش نییە، بگرە ئەمجارەیان پێشمەرگە لەم 
جەنگ������ەدا پەیامێكی مەزنی بۆ جیهان هەیە، ئەمجارەیان 
پێشمەرگەی كوردستان بۆ بەختەوەری و ئاسوودەیی هەموو 
مرۆڤایەتی خۆی بەخت دەكات، لە بەر ئەوە پێش������مەرگە 
جێگەی ش������انازییە نەك تەنیا كوردس������تانە، بگرە جێگەی 
رێز و ش������انازی هەموو وڵات و هەموو كەسێكە كە ئەمڕۆ 
دژ بە تێرور و تۆقاندن و كوشتار و زەوتكردن وەستاوەتەوە. 
ئەی پێش������مەرگەی كوردستان پەیامتان ئەمجارە سنووری 

كوردس������تانەكەتانی بەزاند بۆ هەموو جیهان .. لە جەنگی 
ئەمجارەدا ئێوە قارەمانی هەموو بەشەریەتن، رزگاركەری 
هەموو مرۆڤێكن لە هەر س������ووچێكی ئەم جیهانەدا بێت. 
بۆیە نەك تەنیا ئێمەی كورد، بگرە س������ەرجەمی بەشەریەت 

سوپاستان دەكات. 
س������ه‌باره‌ت به‌ خه‌ڵكی كوردس������تان و چۆنییه‌تی به‌هاناوه‌ 
هاتن������ی برا ئێزدیه‌كانمان و پش������تیوانی ك������ردن له‌ هێزی 
پێش������مه‌رگه‌ی كوردس������تانیش ده‌ڵێم: یەك������ەم قبووڵكردنی 
جی������اوازی و جیاوازیی بیركردنەوە و را و بۆچوون.پاش������ان 
باوەڕی پتەو بە كوردس������تانیبوون. كوردستانی بوون، واتە 
وڵاتێك بۆ هەم������ووان، بۆ توركمان و ئێزیدی وئاش������وری 
وكلدان، بۆ كۆمەڵگەیەك لە چەشنی باخچەیەكی رەنگین، 
ن������ەك تەنیا بۆ كورد بگ������رە بە هەمان ش������ێوە بۆ هەموو 
كەسێكی غەیرە كورد، كاربكەین بۆ ئەوەی ئەوانیش هەست 
بە ئینتیمای كوردستانی بكەن، ئەوانیش بە چەشنی كورد 
كوردس������تانیان خۆش بوێت. ئەمجا هاریكاریكردنی خوشك 
وب������را ئێزیدییەكانمان بە ش������ێوەیەكی تایبەتی و بە هەموو 
جۆرێ������ك، تەنانەت ئەوانەی كە رەنج������اون و دڵیان لە كورد 
شكاوە، دەبێت رەخنەو گلەیی وگازاندەكانیان بە سینگێكی 
فراوان وەربگرین. برینەكان������ی ئەوانمان پێ كاریگەرتربێت 
لە برینەكانی خۆمان. دەبا دروش������م وكارمان بۆ ئەوەبێت: 
خەمی ئێوە خەمی ئێمەیە، برینەكانتان برینەكانی جەستەی 

هەموو كوردستانە.

 ئالان عومه‌ر:  پێش������مەرگە نەبێ ئێمە نین ، بەداخەوە من 
ئێس������تا لەم دۆخەدا لەکوردس������تان نیم، بۆیە هەرچی بڵێم رەنگە 
وەک قسەی بێکردار هەژمار بکرێت، بەڵام لەدڵەوە دەڵێم هەمیشە 
رۆحم، دڵم لای پێش������مەرگەکانی کوردس������تانە، سوپاسگوزاری 
قارەمان������ی و ماندوبونیانم، ئەوان س������ەلماندیان، کە هەتا ئەمرۆ 
ئەگەر پێش������مەرگەی کوردستان نەبێ، هێزێک هەیە، عەقڵێک 
هەیە لەس������ەر پێیە بۆ پەلاماردانی کوردس������تان، تموح هەیە بۆ 
داگیرکردنی کوردس������تان، بۆ بەتاڵانبردنی سەروماڵی کورد، بۆ 
بردنی ش������ەرەفی کورد، کەوایە رووداوەکانی ئەم دوایە دیس������ان 
س������ەلماندییەوە پێشمەرگە پارێزەری نیشتیمان و نەتەوەو شەرەف و 

ناموسی وڵاتێکە، پێشمەرگە ناسنامەی مانەوەی کوردستانە.
بۆیە وەک تاکێکی کورد خۆم بەقەرزاری پێش������مەرگە ئەزانم، 
هەمیشە دڵم لایانە، هیوای سەرکەوتن و سەلامەتی بۆ هێزەکانی 
پێشمەرگە دەخوازم، پێیان دەڵێم ئەگەر دوێنێ وەخت بوو سەرقاڵیی 
بەژیانەوە لەبیرمان بباتەوە پێشمەرگە نەبێ ئێمە نین، ئەوە هێرشی 
جەهل لەم دوایەدا و قارەمانی ئێوەی پیشمەرگە پێی وتینەوەو بیری 

خستینەوە، ئێوە پشت و پەنا و پارێزەرمانن ئێوە ناسنامەمان.
س���ڵ��اوم هەیە ب������ۆ خۆراگ������ری و قارەمانیەت������ی و ماندوبونی 
پێش������مەرگە، هیوای زوو چاک بونەوە بۆ بریندارانی پێشمەرگە، 
هەمیشە س������ەرم نەوییە لەبەرانبەر خوێنی شەهیدانی پێشمەرگەو 

بنەماڵە سەربەزەکانیان.
شەنگال برینێکی گەورەی رۆحی هەموو کوردێکە، پەڵەیەکی 
ش������ەرمەزاری گەورەی������ە ب������ەرووی جیهانەوە ئەوان������ەی بەناوی 
پاراستنی یەک پارچەیی عێراق خۆیان دەبوارد لەهاوکاریکردنی 

پێشمەرگەی کوردستان.
ل������ەم دوورە وڵاتەوە، لەگەڵ گریانی ه������ەر ژنێکی ئاوارەبووی 
ئێزیدیدا دەگریم، لەگەڵ ه������اواری هەر منداڵێکیان رۆحم پارچە 
پارچە دەبێت، لەگەڵ خورپەی هەر کچە رفێنراوێکی کورددا لەو 
ناوچەیە دڵە خورپەمە، ئاخر چ ویژدانێک رێگا دەدات لەس������اڵی 
2014 خەڵ������ک ئەنفال بکرێ؟ کۆمەڵکوژیی بکرێت، جگە لەو 

سوپا جەهلەی هێرشی هێناوە بۆ سنورەکانی کوردستان.
بەهیوام و بڕوام بەوە هەیە پێشمەرگە تۆڵەی خەڵکی کوردستان 
لەدوژمنانی ژیان و ئینسان دەکەنەوەو ریسوای بەردەم قۆندەرەی 

ئاوارە ئێزیدییەکانیان دەکەن.
بەداخەوە بارودۆخ و کارەس������اتەکانی شەنگال پێی وتین، تاکو 
ئێستاش دۆس������تی یەکەمی ئێمە چیاکانی کوردستانن، راستە 
دۆستی زۆر بەدەممانەوە هاتن و ئێستا هاوکاریمان دەکەن، بەڵام 
ئەگەر چیای ش������ەنگال نەبوایە پەڵەی ش������ەرمی سەرناوچەوانی 
جیهان زۆر گەورەتر دەبوو لەوەی کە ئێس������تا بەرانبەر بەشەنگال 
بەنێوچاوانیانەوەی������ە، کارەس������اتی ش������ەنگال ئەوەن������دەی تاوانی 
دوژمنانی کوردە، ئەوەندەش تاوانی ئەو دۆستانەمانە، کە خۆیان 
دەبوارد لەهاوکاری و پڕچەککردنی پێشمەرگە، ئەو هێزەی کە 

لەناوچەکەدا تەنها هێزی پارێزەری ئینسانیەتە.
بەهیوام بەهەموومان بەهەموو کورد هاوکار بین بۆ سڕینەوەی 
فرمێس������کی ئێزیدیی������ەکان، ب������ۆ دڵدان������ەوەو هاوکاریکردنی������ان 
لەس������ەرکەوتن بەس������ەر خەم و ئازارەکانیاندا، بەهیوام حزبەکانی 
کوردستان لەسەر پرسی شەنگال و ئێزیدییەکان حزبایەتی نەکەن 

و کوردانە لەبەرانبەر ئەو کارەساتە بوەستن. 

